
GOUVENE CUOMO ANONSE DEDIKASYON OFISYEL BROOKLYN-BATTERY TUNNEL POU BAY LONE POU
GOUVENE HUGH L. CAREY

Jodi a, Gouvéné Andrew M. Cuomo te anonse Brooklyn-Battery Tunnel pote non ofisyél Hugh L. Carey
Tunnel kounye a pou bay loné pou ansyen Gouvene Hugh L. Carey. Gouvene Adjwen Robert Duffy,
Prezidan ak Direkte Jeneral Metropolitan Transportation Authority (MTA), Joseph Lhota, Majistra New
York, Michael Bloomberg, Prezidan MTA Bridges and Tunnels, Jim Ferrara, manm fanmi Carey, ak ansyen
ofisyel ak ofisyel prezan ki pase nan eleksyon te rasanble lendi a pou dedye tineél la.

Gouvene Cuomo di konsa, “Gouvéne Carey se te yon vré Nouyoke ak fonksyone piblik devwe ki te sove
eta a nou nan katastwof fayit ak win finansye. Yon vre pitit gason Brooklyn, li selman bon pou nou fe
dedikasyon youn nan koneksyon transpo ki pi enpotan nan minisipalite a pou yon bon kalite dirijan yo te
konnen pou enégji li, pasyon ak lanmou li pou New York ak pou tout Nouyoke yo.”

Prezidan Lhota di konsa, “Mwen pa kapab panse yon respe ki pi apwopriye pou yon gason ki te sove
New York nan efondreman finansye nan ane 1970 yo pase pou fé dedikasyon koneksyon enpotan sa a
ant de (2) gwo minisipalite nan lone li. Avek tinel sa a, non Hugh Carey ak lespri li ap viv pandan plizye
deseni ak menm plizye syek k ap vini.”

Carey ki te fét nan Brooklyn te sévi kom 51"°™ gouvéné eta a ant ane 1975 ak 1982. Pami anpil nan
reyalizasyon li yo, Carey gen kredi poutet li te sove Vil New York nan kriz fiskal ane 1970 yo, epitou
poutét li te ede kreye Battery Park City, Jacob K. Javits Center, ak South Street Seaport.

Lejislati Eta New York te vote pwoje-lwa pou chanje non tinél la nan mwa desanm 2010. Carey, ki te
toujou malad nan moman an, te mouri nan dat 7 out 2011 avék laj 92 ane.

Ansyen Gouvene David Paterson ki se yon manm Konsey MTA tou epi ki te siyen pwoje-lwa a pou fe li
vin yon Iwa kom gouveneé, di konsa, “Sante fiskal ak kwasans ekonomik Vil New York depi ane 1970 yo se
rezilta jesyon briyan Gouvene Carey. Lower Manhattan, avek Battery Park City ak South Street Seaport, li
te ede kreye, ap vanse jodi a gras ak Gouvené Carey. Se yon respé apwopriye twonson wout transpo
enpotan sa a ki vle di anpil bagay pou Vil la ap toujou pote non sa a.”

Majistra Bloomberg di konsa, “Antan Gouvene, Hugh Carey te sove vil la |é li te mete biznis yo ak dirijan
sendika yo ansanm, epi dirijan Demokrat ak Repibliken yo — yon bagay nou seténman bezwen pi plis nan
gouvenman an jodi a. New York ki kanpe jodi a se yon temwayaj pou prevwayans ak detéminasyon
Gouvene Carey. Enpak li sou vil nou an ap parét akle pou plizye jenerasyon k ap vini — epi jodi a, n ap
asire yo sonje non li ak eritaj li pou plizyé jenerasyon k ap vini.”

Senate Daniel Squadron di konsa, “ Kokennchenn kalite dirijan Gouvene Carey non seélman te wé New
York nan yon moman ekstreman difisil, men tou te jwenn solisyon pou fiti ki fo ak valab. Li sitou
apwopriye pou tinel ki konekte minisipalite kay Gouvené Carey avek youn nan reyalizasyon siyati li -
Battery Park City — pote non li kounye a pou lone li. Mesi pou MTA ak tout kamarad mwen yo nan
gouvenman an pou bon jan respe sa a.”

Seremoni an, ki te fet sou wout ki toupre potay tinel Manhattan, te gen ladan tou devwalman nouvo
karakte asye nwa ki p ap wouye epi ki mezire 30 pous nan wote, pou deklare li Hugh L. Carey Tunnel.
Non an ap paret alafwa sou bo tinel Brooklyn ak Manhattan. Bandwol vinil wouj, blan ak ble avék nouvo
non tinel la anplas tou pou anonse chanjman non an.

Nan yon respe apwopriye pou ansyen gouvene a, saksofonis ekstrawodiné Erik Clarke, yon Manadje
Transpo Vil New York nan Nouvo Vwati Teknoloji Divizyon Tren, te jwe chante ki gen tém “I Love New
York”, yon kanpay Carey te komanse, ak “New York, New York,” chante prefere ansyen gouvené a.

Hugh L. Carey Tunnel te louvri pou sikilasyon an 25 me 1950. Avek yon longé 1,7 mil potay-nan-potay, se
tinel veyikil anba dlo ki pi long nan Amerik-di-No. Nan ane 2011, préske 16,6 milyon veyikil te itilize tinel
la. Gen 183 anplwaye nan tinél la, tankou ofisye, sejan, lyetnan, enjenye, anplwaye antretyen, anplwaye
administratif, ak anplwaye sipévizyon.

Pandan atak latere 11 septanm 2001 yo nan World Trade Center, yo te itilize tinel la kom yon pasaj
prensipal pou efo ijans ak sekou.

Prezidan MTA Bridges and Tunnels, Jim Ferrara, di konsa, “Ofisye nou yo ap mete let HLC avek fyéte sou
inifom yo pou bay loné pou yon gwo fonksyone piblik ki te sevi New York, alafwa vil la ak eta a, avek
fyete pandan karye long ak prestijye li.”

